
Հայաստանի  Հանրապետության  աշխատանքի ԵՎ սոցիալական 
հարցերի նախարարության աշխատակազմի Հայաստանի Հանրա​պետության բժշկասոցիալական փորձաքննության գործակա-

լության կազմում բժշկասոցիալական փորձաքննական մանկական մասնագիտացված հանձնաժողով ՈՒ Շիրակի մարզի N 3 բժշկա​սոցիալական  փորձաքննական  հանձնաժողով  ստեղծելու  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 14-Ի N 1822-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ 
Մ Ա Ս Ի Ն
------------------------------------------------------------------------------------------------------------
 
Ղեկավարվելով «Պետական կառավարչական հիմնարկների մասին» Հայաս​տանի Հանրապետության օրենքի 11-րդ հոդվածի 1-ին մասով` Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության աշխատանքի և սոցիալական հարցերի նախա​րարության աշխատակազմի Հայաստանի Հանրապետության բժշկասոցիալական փորձա​քննության գործակալության կազմում ստեղծել բժշկասոցիալական փորձաքննական ման​կական մասնագիտացված հանձնաժողով և Շիրակի մարզի N 3 բժշկասոցիալական փոր​ձաքննական հանձնաժողով:
2. Հայաստանի Հանրապետության կառավարության 2002 թվականի նոյեմբերի 14-ի «Հայաստանի Հանրապետության աշխատանքի և սոցիալական հարցերի նախարա​րության Հայաստանի Հանրապետության բժշկասոցիալական փորձաքննության գործա​կալության կանոնադրությունն ու կառուցվածքը հաստատելու և Հայաստանի Հանրա​պետության կառավարության 1998 թվականի նոյեմբերի 3-ի N 684 որոշման մեջ փոփո​խություն կատարելու մասին» N 1822-Ն որոշման մեջ կատարել հետևյալ լրացումները՝
1) որոշման N 2-ի հավելվածի «II. Տարածքային մարմիններ» բաժինը՝
ա. «Բժշկասոցիալական փորձաքննական ակնաբանական մասնագիտացված հանձ​նաժողով» բառերից հետո լրացնել հետևյալ բովանդակությամբ նոր տողով.
«Բժշկասոցիալական փորձաքննական մանկական մասնագիտացված հանձնաժողով»,
բ. «Շիրակի մարզի N 2 բժշկասոցիալական փորձաքննական հանձնաժողով» բառերից հետո լրացնել հետևյալ բովանդակությամբ նոր տողով.
«Շիրակի մարզի N 3 բժշկասոցիալական փորձաքննական հանձնաժողով»:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից մեկ ամիս հետո:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ

     Հ. ԱԲՐԱՀԱՄՅԱՆ


  2016 թ. փետրվարի 1
                                  Երևան

       	   ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

